
PENGESAHAN KEASLIAN LAPORAN 

Dengan ini saya Nurul llyani binti Mohd Azhar (UK 9619) mengaku bahawa 

laporan Latihan lndustri bagi kursus SOS 4299 adalah hasil usaha saya 

sendiri. Segala bentuk penulisan yang terkandung dalam laporan ini adalah 

merupakan pandangan dan pendapat saya yang berasaskan kepada 

pengaplikasikan teori dan pengalaman yang telah dipelajari semasa 

menjalani latihan industri semata-mata. Fakulti Pengurusan dan Ekonomi 

(FPE), KUSTEM tidak terikat dengan isi kandungan laporan tersebut. 

Tandatangan 

Nama : Nurul llyani binti Mohd Azhar 

Tarikh: 16 November 2006 

Disahkan Oleh: 

Penyelia KUSTEM 

b/p Pengerusi Latihan lndustri 

Fakulti Pengurusan dan Ekonomi 

Kolej Universiti Sains dan Teknologi Malaysia 

PENGHARGAAN 

Alhamdulillah syukur ke hadrat Allah S.W.T. kerana dengan limpah kurnia
Nya telah memberi azam dan keyakinan kepada saya dalam menamatkan 
latihan industri di Jabatan Agama Islam Perak seperti yang telah dijadualkan. 

Sepanjang 12 minggu menjalani latihan industri di Jabatan Agama Islam 
Perak, banyak pengalaman dan pengetahuan yang telah ditimba. Walaupun 
mengalami pelbagai kesukaran dan kepayahan ketika menjalankan 
kewajipan sebagai pelajar dan pekerja namun ia merupakan bekalan yang 
amat berguna sebagai persediaan menempuhi alam pekerjaan kelak. 

Di sini, saya ingin merakamkan setinggi-tinggi penghargaan peribadi kepada 
kepada Kolej Universiti Sains dan Teknologi Malaysia (KUSTEM) kerana 
memberi peluang kepada saya untuk mengikut program Latihan lndustri. 
Ucapan terima kasih juga ditujukan kepada organisasi Jabatan Agama Islam 
Perak yang bermurah hati untuk menerima dan memberi kerjasama yang 
sepenuhnya dalam menjayakan tempoh latihan ini. Kepada Puan lsmar Liza 
Mahani Ismail selaku penyelia KUSTEM, setinggi-tinggi penghargaan 
diucapkan kerana banyak memberi perhatian dalam perkembangan untuk 
menjayakan latihan ini. Keprihatinan beliau memberi tunjuk ajar dalam 
menyiapkan tugasan ini amat dihargai. 

Seterusnya ribuan terima kasih kepada Ustaz Mohd Kamal bin Mohamad 
Noor selaku penyelia organisasi dan pegawai-pegawai jabatan yang banyak 
memberi tunjuk ajar dan pandangan serta keprihatinan mereka membantu 
saya sepanjang menjalankan latihan industri di bahagian ini. Ucapan terima 
kasih yang tidak terhingga juga diucapkan kepada kakitangan-kakitangan 
Sahagian pengurusan Masjid dan keseluruhan kakitangan Jabatan Agama 
Islam Perak yang telah memberi banyak tunjuk ajar, bimbingan, bantuan, 
nasihat, kritikan yang membina dan pendapat yang sangat berguna dan 
berharga sepanjang saya berada di sana. 

Akhir sekali tidak lupa juga buat Ayahanda dan Bonda yang berada jauh 
beribu batu, terima kasih atas segala sokongan dan doa restu serta 
memahami akan kesibukan anakanda yang berada disini. Ucapan terima 
kasih juga kepada rakan-rakan yang sama-sama menjalankan latihan 
industri ini dan juga rakan-rakan sekuliah kerana pandangan dan pendapat 

mereka dalam menyiapkan tugasan ini. Pengorbanan dan tunjuk ajar semua, 
secara langsung atau tidak langsung amat dihargai dan akan terus dikenang 
buat selama-lamanya. 

Sesungguhnya, tugasan kali ini begitu bermakna dan memberikan 
pengalaman yang sebenarnya dalam menghayati erti kata 'pelajar universiti'. 

RINGKASAN EKSEKUTIF 

Jabatan Agama Islam Negeri Perak badan yang bertanggungjawab dalam 
menasihati dan membantu Sultan dalam hal-hal yang berkaitan dengan 
Agama Islam dan Adat Melayu Perak sebagaimana terkandung di dalam 
Undang-undang Kerajaan Negeri. Di samping itu, Jabatan Agama Islam 
Negeri Perak juga berperanan dalam mewujudkan masyarakat yang harmoni 
dan berdaya maju dalam mencapai matlamat pembangunan negara. 

Jabatan Agama Islam Negeri Perak (JAIPk) diketuai oleh Pengarah iaitu 
Dato' Haji Jamri bin Suri. Beliau dibantu oleh Ketua Penolong Pengarah, 
Penolong Pengarah dan Pegawai Eksekutif. Organisasi JAIPk ini 
dibahagikan kepada 8 bahagian iaitu Bahagian Pentadbiran, Kewangan dan 
Pembangunan, Bahagian Dakwah, Bahagian Penyelidikan, Bahagian 
Pendidikan, Bahagian Penguatkuasaan Undang-Undang, Bahagian Undang
Undang Keluarga, Bahagian Pengurusan Masjid dan INTIM. 

Tidak dapat dinafikan bahawa setiap organisasi memiliki masalahnya yang 
tersendiri. Permasalahan yang wujud di dalam organisasi ini serba sedikit 
akan mempengaruhi proses operasinya dan menyebabkan tugas-tugas yang 
dijalankan tidak akan berjalan dengan lancar. Antara permasalahan yang 
wujud di sini adalah melibatkan tenaga kerja dan juga sistem pelaksanaan 
tugas setiap kakitangan yang terbantut akibat daripada corak pengurusan 
yang kurang efektif. Sehubungan dengan itu, beberapa cadangan untuk 
menyelesaikan masalah tersebut telah diberikan dan diharap agar pihak 
Jabatan Agama Islam Negeri Perak dapat meneliti dan menilai semula 
cadangan yang telah diberikan. 

Bagi diri pelatih, Latihan lndustri ini merupakan satu latihan yang bersifat 
positif kepada semua pihak. Latihan lndustri yang dijalankan merupakan satu 
permulaan yang baik bagi seseorang pelajar dalam menyesuaikan diri 
terhadap persekitaran kerja yang sebenar. Pemilihan organisasi yang tepat 
dan bersesuaian dengan bidang kursus yang diikuti oleh pelajar merupakan 
satu perkara yang perlu ditekankan. 

Secara keseluruhannya, Latihan lndustri ini banyak mendedahkan pelatih 
terhadap keadaan sebenar di dalam pengurusan sesebuah organisasi. 
Pengalaman dan ilmu yang telah diperolehi selama 12 minggu menjalani 
Latihan lndustri ini sememangnya banyak memberikan gambaran yang 
sebenar terhadap situasi di alam pekerjaan. Diharapkan latihan seumpama 
ini akan diteruskan dan diperluaskan skopnya. 

